Шымкент қаласындағы мәдениет пен білім саласы нысандарымен танысу 

2018 жылғы 17 шілде күні Қазақстан Республикасы Парламенті Мәжілісінің депутаты Наталья Васильевна Жұмаділдаева Шымкент қаласы аумағында орналасқан мәдениет пен білім мекемелерінің жұмысымен танысты. 

Бұл күнгі жұмыс сапары алдымен облыстық тарихи-өлкетану мұражайының жұмысымен танысудан басталды. Мұражай басшылығы жалпы 8 филиалымен қоса алғанда 103 071 жәдігерлер көпшілік назарына ұсынылғандығы және негізгі «Табиғат, палеонтология, археология», «Этнография», «Қазақ хандығы және жаңа заман», «Тәуіелсіз Қазақстан» және «Ассамблея» атты негізгі 5 залдың жұмыс жасайтынын таныстырды. Онымен қоса, ағымдағы жылы жеті айдың ішінде мұражайға 160 мыңнан астам келушілер қатысқанын айта кетті. Танысу соңында Н.Жұмаділдаева мұражай басшылығы мен қызметкерлеріне өз ризалығын айтып және тілектер кітапшасына мұражай ұжымына үлкен табыстарға жетуді тілеп, қолтаңбасын қойды.  

Келесі кездесу облыстық әдет-ғұрып және салт-дәстүр орталығында жалғасты. Мекеменің басшысы Ж.Тағаев бұл мекеменің негізгі қызметі мен мақсаты тарихи-мәдени рухани құндылықтарды, салт-дәстүрлерді, сақтау, ғылыми-зерттеу және халыққа насихаттау болып табылатынын түсіндірді. Бүгінгі таңда мекемеде экспонаттар саны – 438. Мекеме қызметкерлер саны – 37 адам. Орталықта облыс тұрғындары мен қонақтарының қатысуымен, оларға ұлттық салт-дәстүрлерді насихаттау мақсатында түрлі мәдени іс-шаралар өткізілетіні баяндалды.
Сонымен қатар, орталық жергілікті «Қазақстан-Шымкент» телеканалымен бірлесіп, зиялы қауым өкілдерінің, жастарының, тарихшыларының қатысуымен «Дәстүр мен дастархан» теле жобаны іске асыруда. Бүгінгі таңда 20-ға жуық 15 минуттық бейне роликтер түсіріліп, әр [image: image3.jpg]


аптаның сәрсенбі күні көрермендерге көрсетілуде. 
Депутат кездесу барысында аталған орталықты Республикамызда бірінші рет кездесіп тұрғанын атап өтіп, орталықтың қызметін Ассамблеяның медиа порталына енгізуді қарастыру ұсынысын білдірді. Сондай-ақ, орталықта өзге ұлттардың салт-дәстүрлерін көбірек насихаттау қажеттігі туралы айтылды. 

Жұмыс сапары барысындағы депутаттың келесі кездесуі педагогикалық шеберлік орталығында жалғасып, орталық басшылығы мен мекеме жұмысымен таныстырылды. Мекеме қазақстандық білімнің әлемдік білім беру кеңістігіне ықпалдасуы жағдайында мұғалімдердің үздіксіз кәсіби даму идеясын дамытуға негізделген. Қазіргі таңда бастауыш сыныптар, тілдік пәндер, жаратылыстану бағытындағы пәндер бойынша  1052 мүғалім біліктілік артыруда.  


Кездесуде Н.Жұмаділдаева бастауыш сынып мұғалімдермен сұқбаттасып, ауылдық жерлерде кітаптардың жетіспеушілігі, мұғалімдердің мектеп ауласындағы шаруашылық жұмыстарына тарту, «Kundelik.kz» порталына кіру мүмкіндіктерінің жетіспеушілігі сияқты өзекті мәселелер туралы айтылды.


Бұл күннің соңғы кездесуі «Атамекен» кәсіпкерлер палатасы облыстық филиалында өткізілді. Кездесуге палатаның басшылары, облыстық білім басқармасы мен жұмыспен қамту басқармасы басшылары қатысты. Кездесу барысында өңірдегі техникалық және кәсіптік білім беру окушыларын кәсіпорындарға жұмысқа тарту мәселесі талқыланды. 

Кездесу барысында Н.Жұмаділдаева Қазақстан республикасының «Білім туралы» Заңың және мемлекеттік бағдарламаларды басшылыққа ала отырып, колледж студенттерін өндірістік кәсіпорындарға жұмысқа тарту және оларды барынша орналастыру мүмкіндіктерін қарастыру туралы ұсыныс білдірді. Кездесу қатысушылары өз тарапынан келісімге келіп, біртұтастай жұмыс жасауға бет бұрды. 
